
Davart la problematica d’ina svalitaziun dal franc odierna

■ Avant 75 onns, ils 26 da settember
1936, ha il cussegl federal svalità il
franc per 30 pertschient. Questa sva-
litaziun senza exempel era stada
precedida – en parallela cun la si-
tuaziun economica seriusa dad oz –
d’ina fermezza dal franc talmain
gronda ch’il pajais era vegnì en dif-
ficultads considerablas. Sche nus
cumenzain a chavar in zic, en vista a la
crisa finanziala odierna che ha surve-
gnì en consequenza da la globalisaziun
ina dimensiun mundiala, chattain nus
fundaments che portan a la glisch fatgs
remartgabels. I na dat nagut da nov sut
il sulegl, en scadin cas betg quai che
pertutga las basas da nossa vita. Ina
retscha da fatgs purtads a la glisch
mussa en maniera instructiva paralle-
las cun il mund dad oz. Da l’autra vart
stuain nus prender enconuschientscha
da relaziuns dal tuttafatg differentas
che rendan nunpussaivel in agir expe-
rimentà ed applitgà pli baud cun suc-
cess.

Sumegliant a la situaziun actuala en
Svizra sa mussava en ils onns trenta dal
tschientaner passà il suandant maletg
serius: l’export ch’è tradiziunalmain
d’impurtanza vitala per noss pajais era
sa diminuì fermamain. L’acquist da
bains en Svizra era daventà memia char
per l’exteriur. En consequenza èn sta-
gnads impurtants roms da l’economia.
Las cifras da vendita da l’industria èn
sa sbassadas. La producziun è stagnada.
Ins temeva investiziuns novas. Il turis-
sem era dà ensemen. Per ils giasts esters
era la Svizra daventada bler memia cha-
ra. Il dumber dals dischoccupads era
creschì dramaticamain. Il 1929 dum-
brava la Svizra 8000 dischoccupads,
l’onn 1936 aveva la dischoccupaziun
cuntanschì la culminaziun unica da
93 000 persunas.

Sco oz era il franc vegnì scuvert sco
port segir da vart da l’exteriur mede-
mamain pertutgà da la crisa. Ils
acquists a l’engronda han fatg muntar
nossa valuta ad autezzas nunimagina-
blas. Il medem circul vizius è entrà en
acziun: pli fitg ch’il franc è tschertgà da
l’exteriur e pli grond che daventa il
problem a l’interiur.

La Svizra d’avant 75 onns fa perquai
ina parita zunt actuala: il pajais era da-
ventà malsegir. Blers interprendiders
temevan il risico. Ils lavurants stuevan
temair permanentamain da perder la
plazza da lavur. La tema existenziala era
sa derasada en massa. Ni las autoritads
ni ils votants na vesevan la via or da la
miseria.

Qua è madirà, en il cumbat politic
quotidian, il patratg da svalitar il franc
en mesira considerabla. Quest patratg
u questa idea eran contestads, ma han
fatg strada.

Tge signifitga ina svalitaziun?
Cun questa dumonda arrivain nus ad
in punct nua ch’il factum na sa cum-
porta betg pli analog al temp odiern. El
è daventà different, singular, gea isto-
ric.

Daner posseda sia valur, perquai che
la glieud crai ch’ins possia acquistar
cun ina quantitad determinada da da-
ners ina quantitad determinada da
bains. Ma quant consolidada è questa
cardientscha? Cusì dublamain tegna
meglier. Perquai sa basav’ins sin ina se-
gunda cardientscha amplifitgada.
Questa cardientscha era l’aur. Ils insti-
tuts d’emissiun sustegnevan cun barras
d’aur stgamiablas la cardientscha e la
confidenza en la valur dal daner. Sur
lung temp enconuschev’ins uschia ina
cardientscha dubla en il daner: d’in
maun la confidenza stgetta ch’era sa
sviluppada tras experientscha en la va-
lur dals imports da daners concrets en
bancnotas e munaida, da l’auter maun
la cardientscha respectivamain la con-
fidenza quasi absoluta en la valur da
l’aur sco quai ch’ella vegn avant en l’en-
tira istorgia da l’umanitad.

En Svizra aveva in franc avant ils 26
da settember 1936 ina paritad d’aur da
var 0,29 grams. Sur notg ha la Banca
Naziunala Svizra diminuì questa pari-
tad, sa basond sin la decisiun dal cus-
segl federal, a 70 pertschient, quai che
correspundeva anc a ca. 0,20 grams per
franc.

Success sensaziunal
Ils exports da ca. 800 milliuns francs il
1936 èn s’augmentads onn per onn sin
passa 1,2 milliardas il 1939. Il dumber
da dischoccupads è sa diminuì en quel-
la medema perioda cuntinuadamain
fin 40 000. La Svizra era puspè daven-
tada vesaivlamain pli attractiva sco pa-
jais da viadi.

Schebain che la svalitaziun era adina
contestada e che la creschientscha con-
juncturala vegniva attribuida gugent
ad ulteriurs facturs economics mede-
mamain favuraivels, è la cesura da la
svalitaziun tuttina fitg evidenta e d’em-
prima muntada.

Seriusadad d’ina crisa economica
odierna da tut auter gener

Las parallelas regularas tranter la crisa
en ils onns 1930 e la crisa actuala èn ac-
cumpagnadas ozendi ulteriuramain da
facturs istorics gravants e cun quai sin-
gulars. Sco in tal factur prioritar vala il
fatg ch’ina svalitaziun dal tip dals onns
1930 n’è betg pli pussaivla. Ins na po
betg pli effectuar ina reducziun da
l’aur, perquai ch’i n’exista nagina cuv-
rida d’aur pli. Oz stuain nus viver cun
ina cardientscha smesada en il daner.
Questa cardientscha smesada sa basa
sin ina confidenza fundada mo pli sin
l’experientscha. E questa confidenza en
l’experientscha, questa cardientscha
gia daditg smesada, è entant vegnida
scurlattada anc ulteriuramain.

Cardientscha en miraclas futuras
n’è betg pli acceptada

L’istorgia da la crisa actuala en l’entir
mund ha ses origin il pli impurtant en
l’America. Ella è entant daventada le-
gendara. Mintga gasetta ha gia rap-
portà ina giada da quella en sia part
economica. L’istorgia trista tuna alura
exemplaricamain sco suonda: En il
rom dals programs da promoziun da
la regenza americana per l’acquist da
proprietad d’abitar han bancas gron-
das spezialisadas dà a milliuns da per-
sunas en relaziuns modestas ipotecas
per cundiziuns ordvart favuraivlas.
Quellas persunas han pudì acquistar
ina chasa, cumbain ch’ellas possede-
van paucs agens daners spargnads, in-
tginas schizunt nagins agens meds.
Las bancas, ambiziusas ed innovati-
vas, han fatg or da questas ipotecas
concedidas obligaziuns commerzia-
blas, cun la remartga che quellas sajan
gea garantidas ipotecarmain. Tras la
globalisaziun è il commerzi cun quests
products sa derasà sur l’entir mund.
Uschia è sa rendì il pèr ch’ha gist cun-
tanschì la vegliadetgna da pensiun en
la filiala da banca da Wiesendangen,
cun l’intenziun d’augmentar in pau la
renta modesta. Per intgins dieschmil-
lis u era tschientsmillis francs vulevan
els realisar in pitschen supplement per
lur existenza. Ed il cussegliader d’in-
vestiziun als ha recumandà precis
quels titels ch’eran vegnids securiti-

sads insanua a Massachusetts u Virgi-
nia.

In augment minimal dals tschains
ipotecars ha tanschì per ruinar
tschients e tschientsmillis proprietaris
da chasas indebitads. Ed uschia èn idas
era las bancas, en vista a las dimensiuns
dals deficits, en la trapla dals debits.
Las bancas han survegnì sustegn da tut
il mund, perquai ch’ellas vegnivan con-
sideradas sco memia impurtantas per
l’economia generala. Il pèr da pensiu-
nads daWiesendangen, ma er en auters
lieus, n’ha pudì far nagut auter che da
laschar stritgar or da ses deposit las va-
glias senza valur.

Per proteger las bancas fa il stadi
dentant uschia sco sche las vaglias-ru-
ment ch’el surpiglia da las bancas pu-
dessan puspè vegnir transfurmadas, en
in avegnir lontan, en daners e quai en
consequenza d’in miracul economic
andetg. L’illusiun entschaiva tar la fi-
liala da banca a Wiesendangen. Ses ex-
pert da banca n’è simplamain betg ca-
pabel da valitar la bonitad dad ipotecas
a Massachusetts u Virginia. Gnanc la
banca gronda en l’America n’è stada
capabla da far quai. Quai èn perditas
da realitad gravantas per il temp
odiern. L’indebitament da las bancas
sa derasa e daventa l’indebitament illi-
mità d’entirs pajais. Nus essan con-
fruntads cun in’amplificaziun imagi-
nara permanenta da daners tras pajais
bancruts u mez bancruts. Quels stam-
pan ed augmentan daners sin basa
d’ina economia da debits. Quels da-
ners perdan tutta confidenza. Sin fun-
dament da la sauna raschun va questa
glieud en tschertga d’ina valuta che
sveglia confidenza e ch’è pli credibla.
Uschia vegn la valur dal franc cha-
tschada ad aut a moda nunnatirala. E
tge fa la Svizra? Svalitar il franc na po
ella betg. La cuvrida tras l’aur manca.
La Banca Naziunala Svizra va, a pèr
cun il cussegl federal, a sa bittar mede-
mamain en debits e daners da debits.
La regurdientscha a las virtids da tut
ils tschientaners e da tut ils temps, en
tut las classas e gruppas da veglia-
detgna, da quels da diesch onns fin al
pensiunari, è sco dissolvida. Ils cata-
logs da vizis da la cultura e civilisaziun
europeica numnan sisum lur glistas il
vizi da l’indebitament. La civilisaziun
occidentala ha subì ina greva sfenda-
glia irreversibla. Ed uschia eran in Sar-
kozy ed ina Merkel, in Obama ed in
Cameron tras las chapitalas mundialas
– perplexs, pers e senza schanzas.

Malgrà la forza mumentana dentant
faussa dal franc, vegn era la Svizra per
finir tschiffada da quest turnigl d’ina
economia mundiala ch’è – ord vista in
pau a la veglia, però en nagin cas ord
moda – tenor il catalog da vizis num-
nadamain ruinada, svalitada e per con-
sequenza sfigurada.

ils 26 da settember 1936 ha il cussegl federal svalità il franc per 30 pertschient.

